
Монгол Улсын Их Хурлын 2016 оны хаврын ээлжит чуулганы 
Аюулгүй байдал, гадаад бодлогын байнгын хорооны 
04 дүгээр сарын 05-ны өдөр /Мягмар гараг/-ийн 
хуралдааны гар тэмдэглэл
 
          Аюулгүй байдал, гадаад бодлогын байнгын хорооны дарга М.Сономпил ирц, хэлэлцэх асуудлын дарааллыг танилцуулж, хуралдааныг даргалав. 
 
         Ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 14 цаг 45  минутад  Төрийн ордны “Их Эзэн Чингис хаан”-ы танхимд эхлэв. 
 
           Чөлөөтэй: Р.Амаржаргал, О.Содбилэг;
           Тасалсан:  Х.Баттулга, Н.Номтойбаяр,  Л.Цог.

Нэг. “Газар хөдлөлтийн гамшгаас урьдчилан сэргийлэх, эрсдлийг бууруулах талаар авах зарим арга хэмжээний тухай” Улсын Их Хурлын тогтоолын төсөл /Улсын Их Хурлын гишүүн Ц.Оюунбаатар нарын 10 гишүүн 2016.01.28-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Барилга, хот байгуулалтын яамны төрийн нарийн бичгийн даргын үүргийг түр орлон гүйцэтгэгч Н.Болортуяа, мөн яамны Барилгын чанар, аюулгүй ажиллагааны газрын дарга З.Энх-Оргил, Онцгой байдлын ерөнхий газрын дарга Т.Бадрал, Нийслэлийн Засаг даргын орлогч С.Очирбат, Үндэсний аюулгүй байдлын зөвлөлийн ажлын албаны ахлах референт Ё.Жаргалсайхан, Шинжлэх ухааны академийн Одон орон, геофизикийн хүрээлэнгийн захирал С.Дэмбэрэл нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Т.Наранхүү нар байлцав.


Хуулийн төсөлтэй холбогдуулан Улсын Их Хурлын гишүүдээс асуулт, үг гараагүй болно.


М.Сономпил: -1.Улсын Их Хурлын гишүүн Ж.Энхбаярын гаргасан, Төслийн 1.4 дэх заалтыг орон сууц болон сургууль, цэцэрлэг, эмнэлгийн барилга байгууламжийг паспортжуулах ажлыг 2017 онд багтаан дуусгах, газар хөдлөлтөд тэсвэргүй барилгыг буулгаж шинээр барих, ашиглах боломжтой барилгын судалгааг гарган тэдгээрийг үе шаттайгаар гүйцэтгэх ажлыг зохион байгуулах гэж өөрчлөх гэсэн зарчмын зөрүүтэй саналыг дэмжье гэсэн хураалт явуулъя.

Зөвшөөрсөн                6
           Татгалзсан                  5
           Бүгд                           11
           54.5 хувийн саналаар дэмжигдлээ.

Дээрх саналтай холбогдуулан Улсын Их Хурлын гишүүн Ж.Энхбаяр санал хэлэв.

2.Тогтоолын 1.3 дахь заалтад дурдсан хоёр арга хэмжээг тус бүр хоёр заалт болгон салган  найруулах гэсэн саналыг дэмжье гэсэн хураалт явуулъя.

Зөвшөөрсөн                8
           Татгалзсан                  3
           Бүгд                           11
           72.7 хувийн саналаар дэмжигдлээ.

3.“Газар хөдлөлтийн гамшгаас урьдчилан сэргийлэх, эрсдлийг бууруулах талаар авах зарим арга хэмжээний тухай” Улсын Их Хурлын тогтоолын төслийг чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн хураалт явуулъя.

Зөвшөөрсөн                8
           Татгалзсан                  3
           Бүгд                           11
           72.7 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ц.Баярсайхан Улсын Их Хурлын чуулганы нэгдсэн хуралдаанд танилцуулахаар тогтов. 

Уг асуудлыг 14 цаг 56 минутад хэлэлцэж дуусав.

Хоёр. Үндэсний аюулгүй байдлын тухай /шинэчилсэн найруулга/ болон холбогдох бусад хуулийн төслүүд /Монгол Улсын Ерөнхийлөгч 2016.02.12-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Үндэсний аюулгүй байдлын зөвлөлийн ажлын албаны дарга Я.Очиржав, мөн зөвлөлийн ажлын албаны референт Г.Уянга нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Т.Наранхүү нар байлцав.

Хууль санаачлагчийн илтгэлийг  Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүн Ж.Энхбаярын тавьсан асуултад  Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр хариулж, тайлбар хийв. 

Улсын Их Хурлын гишүүн Ж.Энхбаяр, Н.Энхболд нар үг хэлэв.

М.Сономпил: -Үндэсний аюулгүй байдлын тухай /шинэчилсэн найруулга/ болон холбогдох бусад хуулийн төслийг чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн                7
           Татгалзсан                  4
           Бүгд                            11
           63.6 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Н.Энхболд Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 15 цаг 09 минутад хэлэлцэж дуусав.

Гурав. Батлан хамгаалах тухай /шинэчилсэн найруулга/ болон холбогдох бусад хуулийн төслүүд /Монгол Улсын Ерөнхийлөгч 2016.02.12-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Үндэсний аюулгүй байдлын зөвлөлийн ажлын албаны дарга Я.Очиржав, мөн зөвлөлийн ажлын албаны референт Г.Уянга, Батлан хамгаалах яамны Төрийн захиргаа, удирдлагын газрын дарга З.Болдбаатар, мөн яамны Стратегийн бодлого, төлөвлөлтийн газрын дарга Г.Сайханбаяр, мөн газрын ахлах мэргэжилтэн Г.Энхболд, тус газрын  хэлтсийн дарга С.Ганбямба, мөн яамны Гадаад харилцаа, хамтын ажиллагааны газрын дарга Ч.Сосорбарам, Зэвсэгт хүчний Жанжин штабын Ерөнхий зориулалтын цэргийн командлагч Б.Амгаланбаатар, Хил хамгаалах ерөнхий газрын орлогч дарга Ч.Сайнтөр, Хил хамгаалах ерөнхий газрын Тамгын хэлтсийн дарга Д.Мэндсайхан, Онцгой байдлын ерөнхий газрын Захиргааны удирдлагын газрын дарга Л.Болдбаатар  нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Т.Наранхүү нар байлцав.

Батлан хамгаалах тухай /шинэчилсэн найруулга/ болон холбогдох бусад хуулийн төслүүд, Зэвсэгт хүчний тухай /шинэчилсэн найруулга/ болон холбогдох бусад хуулийн төслүүд, Цэргийн албаны тухай болон холбогдох бусад хуулийн төслүүд, Цэргийн албан хаагчийн эрх зүйн байдлын тухай болон холбогдох бусад хуулиудын илтгэлийг Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүн С.Оюуны тавьсан асуултад Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Батлан хамгаалахын сайд Ц.Цолмон нар хариулж, тайлбар хийв. 


Улсын Их Хурлын гишүүн Ж.Энхбаяр үг хэлэв.


М.Сономпил: -Батлан хамгаалах тухай /шинэчилсэн найруулга/ болон холбогдох бусад хуулийн төслийг чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн                9
           Татгалзсан                  3
           Бүгд                           12
           75.0 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ж.Энхбаяр Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 15 цаг 24 минутад хэлэлцэж дуусав.

Дөрөв. Зэвсэгт хүчний тухай /шинэчилсэн найруулга/ болон холбогдох бусад хуулийн төслүүд /Монгол Улсын Ерөнхийлөгч 2016.02.12-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Үндэсний аюулгүй байдлын зөвлөлийн ажлын албаны дарга Я.Очиржав, мөн зөвлөлийн ажлын албаны референт Г.Уянга, Батлан хамгаалах яамны Төрийн захиргаа, удирдлагын газрын дарга З.Болдбаатар, мөн яамны Стратегийн бодлого, төлөвлөлтийн газрын дарга Г.Сайханбаяр, мөн газрын ахлах мэргэжилтэн Г.Энхболд, тус газрын  хэлтсийн дарга С.Ганбямба, мөн яамны Гадаад харилцаа, хамтын ажиллагааны газрын дарга Ч.Сосорбарам, Зэвсэгт хүчний Жанжин штабын Ерөнхий зориулалтын цэргийн командлагч Б.Амгаланбаатар, Хил хамгаалах ерөнхий газрын орлогч дарга Ч.Сайнтөр, Хил хамгаалах ерөнхий газрын Тамгын хэлтсийн дарга Д.Мэндсайхан, Онцгой байдлын ерөнхий газрын Захиргааны удирдлагын газрын дарга Л.Болдбаатар  нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Т.Наранхүү нар байлцав.

Хууль санаачлагчийн илтгэлтэй холбогдуулан Улсын Их Хурлын гишүүдээс асуулт, үг гараагүй болно.

М.Сономпил: -Зэвсэгт хүчний тухай /шинэчилсэн найруулга/ болон холбогдох бусад хуулийн төслийг чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн               11
           Татгалзсан                  2
           Бүгд                           13
           84.6 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ж.Энхбаяр Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 15 цаг 26 минутад хэлэлцэж дуусав.

Тав. Цэргийн албаны тухай болон холбогдох бусад хуулийн төслүүд /Монгол Улсын Ерөнхийлөгч 2016.02.12-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Үндэсний аюулгүй байдлын зөвлөлийн ажлын албаны дарга Я.Очиржав, мөн зөвлөлийн ажлын албаны референт Г.Уянга, Батлан хамгаалах яамны Төрийн захиргаа, удирдлагын газрын дарга З.Болдбаатар, мөн яамны Стратегийн бодлого, төлөвлөлтийн газрын дарга Г.Сайханбаяр, мөн газрын ахлах мэргэжилтэн Г.Энхболд, тус газрын  хэлтсийн дарга С.Ганбямба, мөн яамны Гадаад харилцаа, хамтын ажиллагааны газрын дарга Ч.Сосорбарам, Зэвсэгт хүчний Жанжин штабын Ерөнхий зориулалтын цэргийн командлагч Б.Амгаланбаатар, Хил хамгаалах ерөнхий газрын орлогч дарга Ч.Сайнтөр, Хил хамгаалах ерөнхий газрын Тамгын хэлтсийн дарга Д.Мэндсайхан, Онцгой байдлын ерөнхий газрын Захиргааны удирдлагын газрын дарга Л.Болдбаатар  нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Т.Наранхүү нар байлцав.

Хууль санаачлагчийн илтгэлтэй холбогдуулан Улсын Их Хурлын гишүүдээс асуулт, үг гараагүй болно.

М.Сономпил: -Цэргийн албаны тухай болон холбогдох бусад хуулийн төслийг чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн               10
           Татгалзсан                   3
           Бүгд                            13
           76.9 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ж.Энхбаяр Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 15 цаг 27 минутад хэлэлцэж дуусав.

Зургаа. Цэргийн албан хаагчийн эрх зүйн байдлын тухай болон холбогдох бусад хуулийн төслүүд /Монгол Улсын Ерөнхийлөгч 2016.02.12-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Монгол Улсын Ерөнхийлөгчийн Хүний эрх, хуулийн бодлогын зөвлөх Ч.Өнөрбаяр, Үндэсний аюулгүй байдлын зөвлөлийн ажлын албаны дарга Я.Очиржав, мөн зөвлөлийн ажлын албаны референт Г.Уянга, Батлан хамгаалах яамны Төрийн захиргаа, удирдлагын газрын дарга З.Болдбаатар, мөн яамны Стратегийн бодлого, төлөвлөлтийн газрын дарга Г.Сайханбаяр, мөн газрын ахлах мэргэжилтэн Г.Энхболд, тус газрын  хэлтсийн дарга С.Ганбямба, мөн яамны Гадаад харилцаа, хамтын ажиллагааны газрын дарга Ч.Сосорбарам, Зэвсэгт хүчний Жанжин штабын Ерөнхий зориулалтын цэргийн командлагч Б.Амгаланбаатар, Хил хамгаалах ерөнхий газрын орлогч дарга Ч.Сайнтөр, Хил хамгаалах ерөнхий газрын Тамгын хэлтсийн дарга Д.Мэндсайхан, Онцгой байдлын ерөнхий газрын Захиргааны удирдлагын газрын дарга Л.Болдбаатар  нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Т.Наранхүү нар байлцав.

Хууль санаачлагчийн илтгэлтэй холбогдуулан Улсын Их Хурлын гишүүдээс асуулт, үг гараагүй болно.

М.Сономпил: -Цэргийн албан хаагчийн эрх зүйн байдлын тухай болон холбогдох бусад хуулийн төслийг чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн               11
           Татгалзсан                  2
           Бүгд                           13
           84.6 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Ж.Энхбаяр Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 15 цаг 28 минутад хэлэлцэж дуусав.

Төрийн болон албаны нууцын тухай болон холбогдох бусад хуулийн төслүүд, Мэдээллийн аюулгүй байдлын тухай болон холбогдох бусад хуулийн төслүүдийг хаалттай хуралдааны горимоор хэлэлцэв.

Нээлттэй хуралдаан 16 цаг 10 минутад үргэлжлэв.

Долоо. Дипломат албаны тухай /шинэчилсэн найруулга/ болон холбогдох бусад хуулийн төслүүд /Засгийн газар 2016.02.12-ны өдөр өргөн мэдүүлсэн, хэлэлцэх эсэх/

Хэлэлцэж буй асуудалтай холбогдуулан Гадаад хэргийн сайд Л.Пүрэвсүрэн,  Гадаад хэргийн яамны Төрийн захиргааны удирдлагын газрын захирал Т.Тэгшжаргал, мөн яамны Хүний эрхийн хэлтсийн дарга Н.Анхбаяр, Санхүү, эдийн засгийн хэлтсийн дарга Б.Барбаатар, Төрийн захиргааны удирдлагын газрын мэргэжилтэн А.Энхмаа нар оролцов.

Хуралдаанд Аюулгүй байдал, гадаад бодлогын байнгын хорооны ажлын албаны ахлах зөвлөх Ш.Хишигсүрэн, зөвлөх Т.Наранхүү нар байлцав.

Хууль санаачлагчийн илтгэлийг Гадаад хэргийн сайд Л.Пүрэвсүрэн танилцуулав.

Хууль санаачлагчийн илтгэлтэй холбогдуулан Улсын Их Хурлын гишүүн С.Оюун, М.Батчимэг нарын тавьсан асуултад Гадаад хэргийн сайд Л.Пүрэвсүрэн хариулж, тайлбар хийв.

Улсын Их Хурлын гишүүн Ц.Баярсайхан үг хэлэв.

М.Сономпил: -Дипломат албаны тухай /шинэчилсэн найруулга/ болон холбогдох бусад хуулийн төслийг чуулганы нэгдсэн хуралдаанаар оруулж хэлэлцүүлэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн               12
           Татгалзсан                  1
           Бүгд                           13
           92.3 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Д.Бат-Эрдэнэ Улсын Их Хурлын чуулганы нэгдсэн хуралдаанд танилцуулахаар тогтов.

Хуралдаан 1 цаг үргэлжилж, ирвэл зохих 19 гишүүнээс 14 гишүүн ирж, 73.6 хувийн ирцтэйгээр 16 цаг 25 минутад өндөрлөв.

Тэмдэглэлтэй танилцсан:

АЮУЛГҮЙ БАЙДАЛ ГАДААД БОДЛОГЫН  


БАЙНГЫН ХОРООНЫ ДАРГА М.СОНОМПИЛ

Тэмдэглэл хөтөлсөн:


ПРОТОКОЛЫН АЛБАНЫ 


ШИНЖЭЭЧ М.НОМИНДУЛАМ

 МОНГОЛ УЛСЫН ИХ ХУРЛЫН 2016 ОНЫ ХАВРЫН ЭЭЛЖИТ ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 
 04 ДҮГЭЭР САРЫН 05-НЫ ӨДӨР /МЯГМАР ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

М.Сономпил: -Байнгын хороод давхцаж байгаа учраас гишүүд зарим нь картаа хийгээд явчихсан байгаа. Эдийн засгийн байнгын хороо өнөөдөр бас цаг нь давхцаад хуралдаж байгаа юм байна. Бат-Эрдэнэ гишүүн, Баярсайхан гишүүн одоо орж ирнэ, ирц бүрдлээ. Эрхэм гишүүдийн энэ өдрийг амар амгаланг айлтгая. Өнөөдөр 2016 оны 04 дүгээр сарын 05-ны өдрийн хуралдаан нээгдсэн. Ирц 10 гишүүн ирсэн, 52.6  хувийн ирцтэй байна. Өнөөдөр 9 асуудал хэлэлцэнэ. 


1.”Газар хөдлөлтийн гамшгаас урьдчилан сэргийлэх, эрсдлийг бууруулах талаар авах зарим арга хэмжээний тухай” 


2.Үндэсний аюулгүй байдлын тухай болон холбогдох бусад хуулиудын төслүүд Монгол Улсын Ерөнхийлөгчөөс өргөн барьсан.


3.Батлан хамгаалах тухай /шинэчилсэн найруулга/ болон холбогдох бусад хуулийн төслүүд бас Монгол Улсын Ерөнхийлөгч 2016.02.12-ны өдөр өргөн мэдүүлсэн, хэлэлцэх эсэх/


4.Зэвсэгт хүчний тухай /шинэчилсэн найруулга/ болон холбогдох бусад хуулийн төслүүд бас 2016.02.12-ны өдөр Монгол Улсын Ерөнхийлөгч өргөн мэдүүлсэн.


5.Цэргийн албаны тухай болон холбогдох бусад хуулийн төслүүд Монгол Улсын Ерөнхийлөгчөөс  өргөн мэдүүлсэн.


6.Цэргийн албан хаагчийн эрх зүйн байдлын тухай болон холбогдох бусад хуулийн төслүүд

7.Төрийн болон албны нууцын тухай болон холбогдох бусад хуулийн төслийг хаалттай хэлэлцэнэ.


8.Мэдээллийн аюулгүй байдлын тухай болон холбогдох бусад хуулийн төслүүд Монгол Улсын Ерөнхийлөгчөөс өргөн мэдүүлсэн үүнийг бас хаалттай хэлэлцэнэ.

9.Хамгийн сүүлд Дипломат албаны тухай  хууль 2016.02.03-ны өдөр өргөн мэдүүлсэн гэх зэрэг 9 асуудлын хэлэлцэх эсэх талаар Байнгын хорооны хуралдааныг явуулна. Эдгээр 9 асуудал дээр хэлэлцэх эсэх дээр гишүүдээс санал хэлэх гишүүн байна уу? Бүгдийг нь хэлэлцэх эсэх дээр санал хураалт явуулъя. Хэлэлцэх асуудлаа баталъя, энэ асуудал дээр санал хураалт. Гишүүд хажуугийн Эдийн засгийн байнгын хороонд ороод байдаг. Оруулах гэж байгаа сайд нь хүртэл өөрөө байхгүй байна. Цолмон гишүүн Эдийн засгийн байнгын хорооны хуралдаанд сууж байгаа. Оюунбаатар сайд, санал хураалт явуулахад бэлэн болж байна уу? Баярлалаа, санал хураалт явуулъя. Эдгээр асуудлыг хэлэлцэх эсэх дээр санал хураалт явуулъя гишүүд саналаа өгнө үү?


Санал хураалт явагдлаа. 


10 гишүүн санал хураалтад оролцож, 8 гишүүн дэмжсэн. Эдгээр 9 асуудлыг хэлэлцье гэж шийдвэрлэлээ. 


Нэг. “Газар хөдлөлтийн гамшгаас урьдчилан сэргийлэх, эрсдлийг бууруулах талаар авах зарим арга хэмжээний тухай” Улсын Их Хурлын тогтоолын төсөл /Улсын Их Хурлын гишүүн Ц.Оюунбаатар нарын 10 гишүүн 2016.01.28-ны өдөр өргөн мэдүүлсэн, анхны хэлэлцүүлэг/


Анхны хэлэлцүүлэг. Илтгэгч нь хэн унших вэ? Анхны хэлэлцүүлэг дээр хэлэлцчихсэн юм байна. Ажлын хэсгийг танилцуулъя. Болортуяа Барилга, хот байгуулалтын яамны төрийн нарийн бичгийн даргын үүргийг түр орлон гүйцэтгэгч, Энх-Оргил Барилгын чанар, аюулгүй ажиллагааны газрын дарга, Шаравдорж Мэргэжлийн хяналтын ерөнхий газрын дарга, Жаргал Мэргэжлийн хяналтын газрын Дэд бүтцийн хяналтын газрын дарга, Бадрал Онцгой байдлын ерөнхий газрын дарга, Баттулга Онцгой байдлын ерөнхий газрын ахлах мэргэжилтэн, Очирбат Нийслэлийн Засаг даргын орлогч, Жаргалсайхан Үндэсний аюулгүй байдлын зөвлөлийн ажлын албаны референт, Дэмбэрэл Шинжлэх ухааны академийн Одон орон, геофизикийн хүрээлэнгийн захирал.


Уг тогтоолтой холбогдуулж асуух асуулттай гишүүд байвал нэрсээ өгнө үү? Байхгүй байна. Үг  хэлэх гишүүд байна уу? Байхгүй байна баярлалаа. Одоо санал хураалт явуулна. Зарчмын зөрүүтэй санал орж ирсэн байна. Улсын Их Хурлын гишүүн Ж.Энхбаярын төслийн 1.4 дэх заалтыг орон сууц болон сургууль, цэцэрлэг, эмнэлгийн барилга байгууламжийг паспортжуулах ажлыг 2017 онд багтаан дуусгах, газар хөдлөлтөд тэсвэргүй барилгыг буулгаж шинээр барих, ашиглах боломжтой барилгын судалгааг гарган тэдгээрийг үе шаттайгаар гүйцэтгэх ажлыг зохион байгуулах гэж өөрчлөх гэсэн заалт дээр санал хураалт явуулах юм байна. Ж.Энхбаяр гишүүний микрофоныг өгье, тайлбар.


Ж.Энхбаяр: -Баярлалаа. Олон нийтийн зориулалтын барилга байгууламж гээд ерөнхий том утгаар нь авчихсан. Яаралтайгаар 2017 ондоо багтаж улсын төсвийн хөрөнгө оруулалтаар барьсан одоо ашиглаж байгаа эмнэлэг, сургууль, цэцэрлэг гэсэн барилгуудыг яаралтайгаар гүйцээн шалгалтыг нь хийгээд паспортжуулаад асуудлыг нь шийдэх нь тулгамдсан асуудал болоод байгаа юм. Тэгэхгүй бол олон нийтийн зориулалтын гээд ерөнхий утгаар авахаар дотроо маш олон төрлийн барилга ороод явна. Тэрийг нэг мөр хийх бололцоо байхгүй. Бид нар болзошгүй эрсдлийг бууруулах үүднээс нэн тэргүүнд хүүхэд, өвчтөн байгаа эмнэлэг, сургууль, цэцэрлэгийн орчны байшин барилгыг шалгаж нэг мөр болгоод дүгнэлт гаргах нь зүйтэй гэдэг нэг санаа. Дараагийн санал нь төслийн 1.3-т байгаа хоёр асуудлыг нэг багц болгосон байгаа гуравдугаар зүйл дээр үүнийг хоёр хуваах нь зүйтэй гэж үзэж байгаа юм. Жишээлбэл, газар хөдлөлтөөс хамгаалах арга хэмжээг хот төлөвлөлтийн бодлогод тусгаж хэрэгжүүлэх, төвлөрлийг сааруулж, суурьшлын бүс, дагуул хотыг газар хөдлөлтийн эрсдэл багатай бүс рүү төлөвлөж, хөгжүүлэх арга хэмжээ авах гээд тусад нь салгаад ахиад тусдаа хэсэг болгоод Төрийн ордонд байрладаг байгууллагуудад шилжүүлэн байрлуулах саналыг боловсруулж тусдаа Их Хурлаар танилцуулах гэдэг тусдаа ажил болгож өгөхгүй бол энэ нь өөрөө зарчмын хувьд хоёр ажил байгаа юм. Тэгэхээр тус тусдаа үүрэг болгоод гаргая гэсэн санал байгаа юм. Тогтоолын төслийг чанаржуулах гэсэн редакцын нэлээн саналууд байна. 


М.Сономпил: -Асуултад хариуллаа. Энхбаяр гишүүнээ тодруулж байна, Төрийн ордон юм уу гэж байна.


Ж.Энхбаяр: -Эрсдлийн үед Төрийн ордонд байрладаг байгууллагуудыг хэрхэн шилжүүлэн байрлуулах санал буюу нөөц төлөвлөгөө өнөөдөр байхгүй байгаа юм. Шилжүүлэн байрлуулах ийм санал байхгүй байна. Ийм төлөвлөгөө ч байхгүй байна. Тэгэхээр үүнийгээ яаралтайгаар 2016 ондоо багтаж хурдан шийд гэдгийг тусад салгаж үүрэг болгож өгөх гэж байгаа юм. Энэ нь өөрөө нийтээрээ Улаанбаатар хотыг хот төлөвлөлтийн бодлоготой хамт байх шаардлагагүй. Нэг нь хот төлөвлөлтийн бодлого, нэг нь яаралтай нүүлгэх шилжүүлэх гэсэн ийм асуудал байгаа юм. Яагаад Монгол Улсын Их Хурлын тогтоолын төсөл болж хувирч байгаа вэ гэвэл бид мэдэж байгаа. Монгол Улсын Ерөнхийлөгч Монгол Улсын газар хөдлөлтийн бүсийн идэвхжилттэй холбоотойгоор Улсын Их Хуралд нээлттэй мэдээлэл хийсэн. Тийм болохоор Улсын Их Хурал яаралтай ээлж дараалсан арга хэмжээ авах ёстой. Ажлын хэсэг гарсан. Холбогдох байгууллагуудын төлөвлөгөө, үйл ажиллагаатай танилцсан. Хэрэгжих ажлууд дээр санал бодлоо..

М.Сономпил: -Тайлбар хийж дууслаа. Энхбаяр гишүүний томьёоллоор санал хураалт явуулъя. Санал хураалт явагдаж байна.


11 гишүүн оролцож, 6 гишүүн дэмжлээ. 54.5 хувиар Энхбаяр гишүүний зарчмын санал дэмжигдэж байна. Улсын Их Хурлын гишүүн Энхбаярын зарчмын зөрүүтэй саналын томьёоллоор найруулгын санал оруулж байна. 


Тогтоолын 1.3 дахь заалтад дурдсан хоёр арга хэмжээг тус бүр хоёр заалт болгон салган  найруулах. Уг асуудал дээр гишүүдээс тодруулах зүйл байна уу? Найруулгын саналаа сая хамтад нь ярьчихсан гэж ойлгосон. Санал хураалтыг явуулъя. 

Санал хураалт явагдлаа. 11 гишүүн оролцож, 8 гишүүн дэмжсэн, 72.7 хувийн саналаар уг асуудал дэмжигдэж байна. 


Санал хураалт явуулъя уг хэлэлцэж байгаа асуудал дээр “Газар хөдлөлтийн гамшгаас урьдчилан сэргийлэх, эрсдлийг бууруулах талаар авах зарим арга хэмжээний тухай” Улсын Их Хурлын тогтоолын төслийг Улсын Их Хурлын нэгдсэн чуулганы хуралдаанаар оруулж дэмжье гэсэн томьёоллоор хураалт явуулъя. Санал явчихсан шүү дээ түрүүн. 

11 гишүүн оролцож, 8 гишүүн дэмжсэн, 72.7 хувиар уг асуудал дэмжигдлээ.


Улсын Их Хурлын чуулганы нэгдсэн хуралдаанд түрүүн асуугаад өнгөрсөн, дараагаар нь санал хураалт явагдаад дуусчихлаа уучлаарай. Улсын Их Хурлын чуулганы нэгдсэн хуралдаанд Ц.Баярсайхан гишүүн танилцуулна илтгэгчээр. 


Хоёр. Үндэсний аюулгүй байдлын тухай /шинэчилсэн найруулга/ болон холбогдох бусад хуулийн төслүүд /Монгол Улсын Ерөнхийлөгч 2016.02.12-ны өдөр өргөн мэдүүлсэн, хэлэлцэх эсэх/


Танилцуулгыг гишүүдээ танилцуулъя.  Монгол Улсын Ерөнхийлөгчийн Хүний эрх, хуулийн бодлогын зөвлөх Өнөрбаяр, Үндэсний аюулгүй байдлын зөвлөлийн ажлын албаны дарга Очиржав, Амарсайхан Үндэсний аюулгүй байдлын зөвлөлийн ажлын албаны ахлах референт, Үндэсний аюулгүй байдлын зөвлөлийн ажлын албаны референт Уянга эдгээр  хүмүүс оролцож байна. 


Хуулийн төслийн талаар Монгол Улсын  Ерөнхийлөгчийн Хүний эрх, хуулийн бодлогын зөвлөх Өнөрбаяр танилцуулна. Өнөрбаяр хаана байна вэ? 2 номерын микрофоныг өгье.


Ч.Өнөрбаяр: -Байнгын хорооны дарга, эрхэм гишүүд ээ,


Үндэсний аюулгүй байдлын зөвлөлийн 2010 оны 04 дүгээр сарын 15-ны өдрийн хуралдаанаар Монгол Улсын үндэсний аюулгүй байдлын үзэл баримтлал, Үндэсний аюулгүй байдлын тухай болон Үндэсний аюулгүй байдлын зөвлөлийн тухай хуулийг багцаар нь шинэчлэхийг чиглэл болгосон байдаг. Улсын Их Хурлын 2010 оны 48 дугаар тогтоолоор Үндэсний аюулгүй байдлын үзэл баримтлалыг шинэчлэн батлагдсантай холбоотойгоор Монгол Улсын Үндэсний аюулгүй байдлын тухай болон Үндэсний аюулгүй байдлын зөвлөлийн тухай хуулиудыг түүнд нийцүүлэн өөрчлөх хэрэгцээ шаардлага гарсан юм. Одоо мөрдөж байгаа хуулиудын зохицуулалт нь зарим талаар тодорхой бус давхардал ихтэй байгаагаас үүдэн Үндэсний аюулгүй байдлын зөвлөл нь хуулиар хүлээсэн чиг үүргээ хэрэгжүүлэхийн тулд хуулиар тусгайлан зохицуулаагүй асуудлыг дүрэм журам батлах замаар шийдвэрлэж ирсэн байна. Ийм учраас үндэсний аюулгүй байдлыг хангахтай холбоотой эрх зүйн орчныг сайжруулах шаардлага зүй ёсоор урган гарч байгаа юм. Энэ бүх хэрэгцээ шаардлагыг үндэслэн Монгол Улсын Ерөнхийлөгчөөс Үндэсний аюулгүй байдлын тухай хуулийн шинэчилсэн найруулгын төслийг боловсруулж өргөн мэдүүлсэн болно. Зохих журмын дагуу хэлэлцэн шийдвэрлэж өгөхийг та бүхнээс хүсье. Анхаарал тавьсан явдалд баярлалаа. 


М.Сономпил: -Уг асуудалтай холбогдуулж асуух асуулттай гишүүд нэрсээ өгнө үү? Ж.Энхбаяр гишүүнээр тасаллаа. Энхбаяр гишүүний микрофоныг өгье. Нэгдсэн чуулган дээр өгчих л дөө.


Ж.Энхбаяр: -Баянсэлэнгэ хурал үймүүлэхгүй шүү. Засгийн газар үндэсний аюулгүй байдлыг хангах тусгайлсан чиг үүрэгтэй байгууллагын даргыг Үндэсний аюулгүй байдлын зөвлөлд танилцуулснаар томилж чөлөөлнө гэж заасан байгаа юм л даа. Энэ нь өөрөө улсын батлан хамгаалах хүчин чадлыг бэхжүүлэх, үндэсний аюулгүй байдлыг хангах нь Засгийн газрын үндсэн бүрэн эрх гэж хуульчилсан Үндсэн хуулийн 38 дугаар зүйлийн 2 дахь хэсэгтэй зөрчилдөж байна гэсэн ийм зүйл байна. Үүн дээр тайлбар авмаар байна. Мөн хуулийн төслийн 13 дугаар зүйлд байгаа юм прокурорын байгууллага нь хууль сахиулах байгууллагууд үндэсний аюулгүй байдалд хохирол учруулж болзошгүй нөхцөл байдал үүсэхээс урьдчилан сэргийлэх, таслан сэргийлэх арга хэмжээ авч, энэ чиглэлээр үндэсний аюулгүй байдлыг хангах тусгайлсан чиг үүрэгтэй байгууллагуудыг мэдээллээр хангаж ажиллахаар заасан байгаа юм. Энэ нь өөрөө прокурор хэрэг бүртгэх, мөрдөн байцаах, ял эдлүүлэх ажиллагаанд хяналт тавьж, шүүх хуралдаанд төрийн нэрийн өмнөөс оролцоно гэж заасантай нийцэж байна уу гэж асуумаар байна.


Прокурорын байгууллагын чиг үүрэг хуультай нэлээн зөрчилдөөн үүсэхээр зүйл гаргаж байна. Мөн Ерөнхийлөгч санал болгож Аюулгүй байдлын зөвлөлийн бүрэлдэхүүнийг өргөтгөнө гэж заасан гэж байна. Гэхдээ зөвлөлийн бүрэлдэхүүнийг өргөтгөхтэй холбоотой харилцааны зохицуулалт алга байна. Хэрхэн, яаж, ямар шаардлагаар Аюулгүй байдлын зөвлөлийг өргөтгөх вэ гэдэг зохицуулалт байхгүй байна. Үүнийг яаж тусгасан байна вэ? Энэ гурван зүйлийг Өнөрбаяр зөвлөхөөс асууж байна.


М.Сономпил: -2 номерын микрофон дээр Өнөрбаяр зөвлөх хариулъя.


Ч.Өнөрбаяр: -Гишүүний асуултад хариулъя. Хуулийн төслийн 15.3 бол яг Үндсэн хуулийн тэр заалттай зөрчилдөхгүй. Яагаад вэ гэхээр томилж, чөлөөлөх бүрэн эрх үндсэндээ Засгийн газарт хадгалагдаж байгаа. Үндэсний аюулгүй байдлыг хангах чиг үүрэг нь аюулгүй байдлыг хангах тусгайлсан чиг үүрэг бүхий байгууллагуудын ажлын уялдааг хангадаг, үүнийхээ мэдээлэл дээр суурилж шийдвэрээ гаргаж явдаг учраас энд танилцуулах юм хийгддэг. Жишээ авч ярих юм бол Улсын дээд шүүхийн шүүгчдийг Улсын Их Хуралд танилцуулснаар Ерөнхийлөгч томилж, чөлөөлдөг. Томилох эрх нь Ерөнхийлөгчид байдаг боловч Их Хурал дээр ийм хүмүүс болж байна уу гэж танилцуулдагтай адилхан энэ бол Аюулгүй зөвлөлийн тэргүүн гишүүдэд танилцуулга өгч, мэдээллээр хангаж байгаа тэр хэлбэр гэж ойлгох юм. Түүнээс биш Засгийн газрын томилж байгаа, чөлөөлж байгаа Үндсэн хуулийн бүрэн эрхэд халдаж байгаа юм байхгүй. Тэр нь хэвээрээ  хадгалагдаж байгаа. 


Хоёр дахь прокурорын байгууллагатай холбоотой асуудлаар бас аюулгүй байдалтай холбоотой байгууллагуудыг өөрийн чиг үүргийн хүрээнд хангахтай холбоотой. Яагаад вэ гэхээр 2010 онд Улсын Их Хурлаас батлагдсан Үндэсний аюулгүй байдлын үзэл баримтлал дээр өөрөө шүүх эрх мэдлийг хэрэгжүүлэгч байгууллагууд аюулгүй байдлыг хангах чиглэлд өөрсдөө мэдээллээр хангаж оролцохоор байж байгаа. Энэ нь прокурор Үндсэн хуульд заасан үндсэн бүрэн эрх буюу Эрүүгийн гэмт хэргийн ажиллагаанд хэрэг бүртгэх, мөрдөн байцаах, ял эдлүүлэх  ажиллагаанд хяналт тавьдаг, шүүхэд төрийн нэрийн өмнөөс орсон чиг үүрэгтэй нь хамаагүй. Энэ бол цэвэр мэдээллээр хангах, өөрийн чиг үүргийн хүрээнд ажиллахтай  холбоотой асуудлууд нь байгаа юм. Одоогийн Үндэсний аюулгүй байдлын тухай хууль дээр ч гэсэн шүүх эрх мэдлийг  хэрэгжүүлэгч байгууллагуудын оролцоо гээд энэ чиг үүрэг үндсэндээ хэрэгжээд явж байгаа. Одоогийн хууль дээр байгаа оролцоо гэдэг үг нь яагаад болохгүй байгаа вэ гэхээр энэ бол иргэний оролцоо шиг болоод байгаа учраас төрийн байгууллагуудын хувьд оролцоо гэхээсээ илүүтэй үүрэг, бүрэн эрх, эрх хэмжээ гэсэн хууль зүйн ойлголтууд яригддаг учраас энэ агуулга руу нь илүү нийцүүлсэн асуудал байгаа юм.


Өргөтгөх асуудал яах вэ Аюулгүй зөвлөлд танилцуулснаар Улсын Их Хурал энэ асуудлыг шийдэхээр байгаа. Энэ бол өөрөө одоогийн явж байгаа хууль эрх зүйн орчны хүрээнд байгаа, Үндсэн хуульд заасан тэр зарчмынхаа хүрээнд нийцэж байгаа гэж харж байгаа юм. 


М.Сономпил: -Асуултад хариуллаа. Тодруулга Энхбаяр гишүүний микрофоныг өгье.


Ж.Энхбаяр: -Үүнийг сайн нягталъя. Үндсэндээ Аюулгүй байдлын зөвлөлд танилцуулна, тэр танилцуулгыг Аюулгүй байдлын зөвлөлийн гишүүд ямар нэгэн байдлаар татгалзах эрхгүй гэж ойлгогдож болох уу? Засгийн газар хүнээ сонгоод танилцуулчих юм байна. Зөвхөн мэдээлэл гэсэн маягаар.


М.Сономпил: -2 номерын микрофоныг өгье Өнөрбаяр зөвлөх асуултад хариулъя.


Ч.Өнөрбаяр: -Энэ бол хууль зүйн агуулгаар тэгж ойлгож болно. Өөрөөр хэлбэл, татгалзах эрхтэй ч юм уу тэнд тодорхой саналын эрх гарахгүй. Яагаад вэ гэхээр танилцуулах гэдэг хууль зүйн ойлголт тийм эрх зүйн үр дагавар үүсгэдэггүй. Томилох юм уу зөвшилцөх, санал болгох гэдэг хууль зүйн ойлголтууд арай өөр үр дагавартай байдаг. Тэр утгаараа таны хэлж байгаагаар Засгийн газарт тэр эрх нь хадгалагдах, зөвхөн мэдээллээр хангаж байгаа. Тэр гишүүдэд үндэсний аюулгүй байдлыг хангах чиг үүрэг бүхий байгууллагууд цагдаагийн байгууллага гээд байгууллагууд өөрөө өөрийнхөө хуулийн хүрээнд үндсэн чиг үүрэгтэй байж байгаа. Гэхдээ үүнийхээ хажуугаар аюулгүй байдлыг хангах чиглэл дээр өөрөө энэ байгууллагууд уялддаг, өөр бас үүрэг гүйцэтгэдэг байгаа учраас энэ хүрээндээ үүрэг гүйцэтгэх гэдэг утгаараа байгууллагынх нь удирдлага өөрөө Аюулгүй зөвлөлийн тэргүүн гишүүд заавал мэдээлэгдсэн байх ёстой, танилцуулагдсан байх ёстой гэсэн тийм агуулгатай. 


М.Сономпил: -Асуулт асууж хариулт авлаа. Уг хэлэлцэж байгаа асуудалтай холбогдуулан санал хэлэх гишүүд байна уу? Энхбаяр, Энхболд гишүүнээр санал тасаллаа. Ж.Энхбаяр гишүүний микрофоныг өгье. 


Ж.Энхбаяр: -Үндэсний аюулгүй байдлын тухай хуулийн шинэчилсэн найруулгын төслийг хэлэлцэхийг дэмжиж байна. Гэхдээ үүн дээр ажлын хэсэг гарч ялангуяа прокурорын чиг үүрэгтэйгээр холбоотойгоор прокурор өөрөө хууль сахиулах байгууллагуудад үндэсний аюулгүй байдалд хохирол учруулж болзошгүй нөхцөл байдал үүсэхээс сэргийлэх гээд нэлээн үүргүүдийг прокурорын байгууллагуудад оногдуулсан байна л даа. Энэ нь өөрөө прокурорын үндсэн үүрэгтэй хэрхэн нийцэх, эс нийцэх асуудлыг нэлээн сайн тодруулах, ингэх зайлшгүй шалтгаан шаардлага бий эсэхийг нэлээн сайн тодруулахын тулд Байнгын хорооноос ажлын хэсэг гаргаж, энэ асуудлыг жич нэлээн сайн намын бүлгүүд ярилцаад шийдвэрлэх нь зүйтэй юм болов уу гэсэн ийм санал байна. 


М.Сономпил: -Энхболд гишүүний микрофоныг өгье санал.


Н.Энхболд: -Энэ хуулийн төслийг  хэлэлцэхийг дэмжиж байгаа. Сая Энхбаяр гишүүний асуугаад Өнөрбаяр зөвлөхийн хэлсэн дээр хэлэхэд, ер нь Үндэсний аюулгүй байдлын зөвлөл бол өөрөө шийдвэр гаргадаг байгууллага биш, дандаа зөвлөмж гаргадаг байгууллага. Манай түүхэнд Үндэсний аюулгүй байдлын зөвлөлөөр хэлэлцэнэ гэж татаж явдаг асуудлыг удаашруулдаг, тэр дээр агуулгыг нь өөрчилдөг ийм тохиолдлууд гарч байсан. Бид нар үүнээсээ сургамж авах ёстой. Тэр  төрийн ажилд дандаа муугаар нөлөөлж ирсэн, удаашруулдаг, хойшлуулдаг. Жинхэнэ шийдвэр гаргах эрхтэй байгууллагуудын үйл ажиллагаанд хөндлөнгөөс оролцдог, нөлөөлдөг ийм зүйлүүд байсныг мартаж болохгүй. Тэгэхээр саяын Өнөрбаярын хэлдэг үнэн. Ямар нэгэн шийдвэр гаргахад татгалзах зөвшөөрөх тухай асуудал биш. Сайндаа зөвлөмж гаргах ёстой, танилцуулагдах хэмжээнд байх ёстой гэдгийг ахиад тодруулж хэлье. Тэгээд Сономпил даргаа, би Олон улсын улаан загамлайн холбооны ерөнхийлөгч албан ёсны айлчлал хийж байгаа. Одоо Ерөнхийлөгчтэй уулзалттай. Тийм учраас би ирцэд орчихлоо. Тэгээд дараагийн хууль  Батлан хамгаалах тухай, Зэвсэгт хүчний тухай, Цэргийн албаны тухай болон холбогдох бусад хуулийн төслүүд, Цэргийн албан хаагчийн эрх зүйн байдлын тухай болон холбогдох бусад хуулийн төслүүд, Төрийн болон албны нууцын тухай болон холбогдох бусад хуулийн төслүүд, Мэдээллийн аюулгүй байдлын тухай болон холбогдох бусад хуулийн төслүүд, Дипломат албаны тухай болон холбогдох бусад хуулийн төслүүдийн хэлэлцэх асуудлыг бүгдийг нь дэмжиж байгаа. Намайг ирцэд аваад би албан ёсоор хэлчихлээ. Тэгээд би уулзалтандаа явъя. Чөлөө өгөхийг хүсэж байна. Бүгдийг нь дэмжиж байгаа шүү.


М.Сономпил: -Уг хэлэлцэж байгаа асуудлуудыг та нэгдсэн чуулганд танилцуулга хийнэ шүү, 4 дэх өдрийн чуулганд баярлалаа. Пүрэв гарагт нэгдсэн чуулган дээр. Уг хэлэлцэж байгаа асуудал дээр санал хураалт явуулъя. 


Үндэсний аюулгүй байдлын тухай болон холбогдох бусад хуулийн төслүүдийг  хэлэлцэх нь зүйтэй гэсэн томьёоллоор санал хураалт явуулъя. Санал хураалт явагдаж байна. 


11 гишүүн оролцож, 7 гишүүн дэмжсэн, 63.8 хувийн саналаар уг асуудал дэмжигдэж байна. Улсын Их Хурлын нэгдсэн чуулганд Нямаагийн Энхболд гишүүн танилцуулна. 


Гурав. Батлан хамгаалах тухай /шинэчилсэн найруулга/ болон холбогдох бусад хуулийн төслүүд /Монгол Улсын Ерөнхийлөгч 2016.02.12-ны өдөр өргөн мэдүүлсэн, хэлэлцэх эсэх/


Уг хэлэлцэж байгаа асуудалд Өнөрбаяр Ерөнхийлөгчийн зөвлөх, Амгалан Ерөнхийлөгчийн Тамгын газрын ахлах референт, Амарсайхан Үндэсний аюулгүй байдлын зөвлөлийн ажлын албаны референт, Болдбаатар  Үндэсний аюулгүй байдлын зөвлөлийн ажлын албаны референт, Батсайхан Батлан хамгаалах яамны төрийн нарийн бичгийн дарга, Болдбаатар Батлан хамгаалах яамны Төрийн захиргааны удирдлагын газрын дарга, Сайханбаяр Батлан хамгаалах яамны Стратегийн бодлого, төлөвлөлтийн газрын дарга, Сосорбарам Батлан хамгаалах яамны Гадаад харилцаа, хамтын ажиллагааны газрын дарга эдгээр хүмүүс оролцоно. Ганбямба Батлан хамгаалах яамны Стратегийн бодлого, төлөвлөлтийн газрын хэлтсийн дарга, Энхболд Батлан хамгаалахын яамны Стратегийн бодлого, төлөвлөлтийн газрын ахлах мэргэжилтэн, Сүхбат Зэвсэгт хүчний Жанжин штабын дэд дарга, Амгаланбаатар Зэвсэгт хүчний Жанжин штабын Ерөнхий зориулалтын цэргийн командлагч, Сайнтөр Хил хамгаалах ерөнхий газрын орлогч дарга, Мэндсайхан Хил  хамгаалах ерөнхий газрын Тамгын хэлтсийн дарга, Ариунбуян Онцгой байдлын ерөнхий газрын дэд дарга, хурандаа, Болдбаатар Онцгой байдлын ерөнхий газрын Захиргааны удирдлагын газрын дарга, Мягмар Үндэсний аюулгүй байдлын зөвлөлийн Стратеги судалгааны хүрээлэнгийн зөвлөх, Дашзэвэг Батлан хамгаалахын эрдэм шинжилгээний хүрээлэнгийн тэргүүлэх ажилтан эдгээр хүмүүс бүгд хүрэлцэн ирсэн байна. Сүхбаатар генералын оронд Зэвсэгт хүчний Жанжин штабын дарга Даваа оролцож байна. 


Уг  хуулийн төсөлтэй холбогдуулан гишүүдээс асуух асуулт байвал нэрсээ өгье. Уучлаарай, процедурын алдаа гаргасан байна. Өнөрбаяр зөвлөх уг хуулийн төслийг танилцуулгыг хийе 2 номерын микрофоныг өгье. 


Ч.Өнөрбаяр: -Улсын Их Хурлын Байнгын хорооны дарга, эрхэм гишүүд ээ,


Монгол Улсын Батлан хамгаалах тухай хууль 1993 онд батлагдсан бөгөөд хуулийн зорилтын хувьд Монгол Улсын батлан хамгаалах тогтолцоог төрийн байгууллага, засаг захиргаа, нутаг дэвсгэрийн нэгжийн удирдлага, аж ахуйн нэгж байгууллага, иргэдийн эх орноо батлах хамгаалах талаар хүлээх үүргийг  хэрэгжүүлэхтэй холбоотой зохицуулж ирсэн. Монгол Улсын Их Хурлын 2010 оны 48 дугаар тогтоолоор Монгол Улсын Үндэсний аюулгүй байдлын үзэл баримтлалыг шинэчлэн баталж, улмаар 2015 оны 85 дугаар тогтоолоор Монгол Улсын батлан хамгаалах бодлогын үндэслэл, бодлогын баримт бичгийг шинэчлэн баталсан. Үүнтэй холбогдуулан Монгол Улсын батлан хамгаалах тухай хуулийг шинэчлэн найруулах хэрэгцээ шаардлага гарсан бөгөөд энэхүү бодлогын баримт бичигт тулгуурлан Монгол Улсын батлан хамгаалах тухай хуулийн шинэчилсэн найруулгын төслийг өргөн мэдүүлсэн болно. Та бүгдийг хуулийн төслийг зохих журмын дагуу хэлэлцэн шийдвэрлэж өгөхийг хүсье. Анхаарал тавьсан явдалд баярлалаа.


М.Сономпил: -Багцаар нь хуулийн төслүүдээ нэгмөсөн танилцуулгыг нь хийчих. Ажлын хэсгийг танилцуулах шаардлага байхгүй. Энэ ажлын хэсэг бүрэлдэхүүнээрээ оролцоно. 

Ч.Өнөрбаяр: -Тэгвэл бүгдийг нь дурдаад явъя. Үүнтэй холбоотойгоор Монгол Улсын батлан хамгаалах тухай хуулийн шинэчилсэн найруулгын төсөл, Зэвсэгт хүчний тухай хуулийн шинэчилсэн найруулгын төсөл, Цэргийн албаны тухай хууль, Цэргийн албан хаагчийн эрх зүйн байдлын тухай хуулийн төсөл, Төрийн болон албаны нууцын тухай хууль, Мэдээллийн аюулгүй байдлын тухай хууль гээд ингээд. Энэ хоёрыг сүүлд нь үү, саяын дөрвөн хуулиуд. 

М.Сономпил: -Зэвсэгт хүчинтэй холбоотой асуудлаа яриад байгаа юм. Эдгээр хуулиуд дээр асуулт хариултыг нэг явъя. Санал хураалтыг тус тусад нь явуулна болно тийм ээ? Хууль тусбүр дээр үү? Тэгэхээр уг хуулийн төслүүд тусдаа явагдах юм байна. Өнөрбаяр зөвлөхийн танилцуулгаас асуух асуулттай гишүүд байна уу? Оюун гишүүнээр тасаллаа. Оюун гишүүний микрофоныг өгье.

С.Оюун: -Баярлалаа. Энэ багцаараа орж байгаа хирнээ Төрийн болон албаны нууцыг сүүлд нь танилцуулъя гэх шиг боллоо. Уг нь энэ чинь багцаараа..


М.Сономпил: -Тусдаа хууль.

С.Оюун: -Тусдаа ч гэсэн өргөн мэдүүлсэн дээр тэгэхдээ Цагаан дарга өргөн барихдаа хамтад нь юм шиг өргөн барьчихсан байна шүү дээ. Өнөрбаяр аа, хоорондоо уялдаа холбоотой юм уу, холбоогүй юм уу? Тэгж байж би асуух гээд байхгүй юу. Төрийн нууцын хуулиас юм асуух гээд байгаа юм. Тийм үү? Бүгдээрээ тусдаа юм уу? Тэгвэл тус тусдаа танилцуулахгүй юу. 


М.Сономпил: -Батлах хамгаалахтай 4 хууль, нууцтай холбоотой 2 хуулиа тусад нь ярина. Оюун гишүүний микрофоныг өгье тодруулж асууя.

С.Оюун: -Маш энгийнээр гол ямар өөрчлөлтүүд орсон байна, ямар шинэчлэл авчрахаар байна, одоо байгаагаас юу нь өөрчлөхөөр байгаа вэ? Батлан хамгаалахын яамнаас саналыг нь авсан уу? Батлан хамгаалахын яамнаас саналыг нь авсан уу? Батлан хамгаалахын яамны санал ойролцоо байгаа юу? Өөр саналууд байгаа юу тэрийг асуух гэсэн юм. 


М.Сономпил: -2 номерын микрофоныг өгье Өнөрбаяр зөвлөх хариулъя. 

Ч.Өнөрбаяр: -Гишүүний асуултад хариулъя. Ер нь манайх ажлын  хэсэг дээрээ эхнээсээ Батлан хамгаалах яам, Жанжин штаб, Үндэсний аюулгүй байдлын зөвлөлийн ажлын алба, Хил хамгаалах, Онцгой байдлын алба гээд ерөнхийдөө манай батлан хамгаалах, зэвсэгт хүчинтэй холбоотой үүрэг гүйцэтгэж байгаа байгууллагын гол төлөөллүүд ажлын хэсэгт орж ажилласан. Энэ саналууд тусгагдсан. Дээрээс нь бид нар энэ төслийг Засгийн газар руу явуулаад саналыг нь аваад тусгасан байгаа. Тэгэхээр үндсэндээ Засгийн газар болон Батлан хамгаалахын яам энэ чиглэлийн төрийн байгууллагуудтай ойлголтой нэгтгэсэн байгаа гэж ойлгож болно. Шинэ юмны хувьд гол юмнаас дурдвал та мэдэж байгаа Төрийн цэргийн бодлогын үндэс гээд бодлогын баримт бичиг 1998 онд батлагдсан байсан. 2010 онд Үндэсний аюулгүй байдлынхаа үзэл баримтлалыг Их Хурлаас шинэчлэн батлаад үүний дагуу гадаад бодлогын үзэл баримтлал шинэчлэгдсэн. Тэгээд Төрийн цэргийн бодлогын үндэс хоцроод яваад байсан. Тэгээд энэ баримт бичиг Үндэсний аюулгүй байдлын үзэл баримтлал батлагдсанаас хойш 6 жилийн дараа батлагдаад тэгээд энэ бодлогын баримт бичигт нэлээд шинэ асуудлууд тусгагдсан. Тэгээд үүнтэй холбоотойгоор үнэхээр энэ хуулиудыг өөрчлөх шаардлага гараад өөрчилсөн юм. Энд мэдээж хэрэг аюулгүй байдлын шинэ үзэл баримтлаад тусгаад орон нутгийн хамгаалалтын асуудлууд, Монгол Улсын хуучин Үндсэн хуультай холбоотой Зэвсэгт хүчний өөрийгөө хамгаалах, явуулж ирсэн энхийг сахиулах ажиллагаатай холбоотой, сүүлд яригдаад байгаа оюутан цэрэгтэй холбоотой маш олон асуудал тусгалаа олсон байгаа гэдгийг хэлэх нь зүйтэй байх гэж бодож байна. Баярлалаа. 


М.Сономпил: -Яасан гэнэ ээ? Дахиж тодруулах гээд байгаа юм уу? Цолмон сайд байж байна, Батсайхан дарга, хэн хариулах юм бэ? Цолмон сайд хариулъя микрофоныг өгье, дараа нь Жанжин штабын дарга хариулъя.

Ц.Цолмон: -Тэгэхээр өнгөрсөн оны эцсээр батлагдсан төрийн батлан хамгаалахын бодлогын үндэс баримт бичиг Улсын Их Хурлаар батлагдсантай холбогдуулаад бид нар Батлан хамгаалах хууль, Зэвсэгт хүчний тухай, Цэргийн алба хаах, Цэргийн албан хаагчийн эрх зүйн байдлын тухай хуулиудаа шинэчлэх шаардлага гарсан. Сая Өнөрбаяр зөвлөх хэллээ. Бид нар хамтарч ажилласан. Манай батлан  хамгаалахын мэргэжлийн хүмүүс, эрдэм шинжилгээний байгууллага, яамны аппарат, Жанжин штабын мэргэжлийн хүмүүс хамтраад анхны төслийг боловсруулаад тэгээд Ерөнхийлөгчид өргөн барьсан. Ерөнхийлөгчийн түвшинд бид нар дахиж ярилцаад, ажлын хэсэгт тал талаасаа бүх байгууллагаас орсон хүмүүс хамтраад ажилласан учраас үүн дээр саналын зөрүүтэй юм уу, олон асуудал байхгүй. Ажлын  хэсэг Байнгын хороон дээр байгуулагдаж байгаа. Тэгээд хэлэлцэх эсэхээ шийдсэний дараа ажлын хэсэг дээр ярилцаад хэлэлцээд батлах бололцоотой байгаа. Гол шинэчлэлүүд нь түрүүний батлан хамгаалах бодлогын үндэс гарсантай холбогдуулаад агуулгын талаас нь авч үзэх юм бол Зэвсэгт хүчний хууль дээр гэхэд жишээ нь, хуурай замын цэрэг, агаарын цэрэг болгож зохион байгуулахаар Жанжин штабын үндсэн үүрэг бол цэргийн удирдлагаар хангах гэсэн чиглэлээр илүү тусгагдаж өгсөн байгаа. Энэ бол цэргийн байгууллагуудыг тодорхойлоод тайван цагт цэргийн байгууллагууд тодорхой 6 зүйлээрээ нэгдмэл байна. Мөн зэвсэгт хүчний хүрээнд хуурай замын цэрэг, агаарын цэрэг харьцангуй биеэ даасан боловсон хүчин, санхүү, байгууллагын хувьд биеэ даасан байгаад Жанжин штаб нь энэ хоёр дээрээ нэмээд Хилийн ба Дотоодын цэрэг, Онцгой байдлын газруудыг оролцуулаад цэргийн мэргэжлийн удирдлагаар хангана гэсэн концепци жишээ нь нэлээн харьцангуй шинэ гэж хэлж болохоор ийм концепци туссан байгаа. Тэгээд ер нь бусад зүйл дээр харьцангуй уламжлал хадгалагдсан. Өнөөгийн цэргийн байгууллагуудын бие даасан байдал хэвээр хадгалагдаад, үйл ажиллагааны нэгдмэл байдал нь илүү ахиц гарсан маягаар томьёологдож явсан байгаа гэдгийг нэмж хэлэх байна. 


М.Сономпил: -Баярлалаа Цолмон гишүүнд. Оюун гишүүн тодорхой асуугаад байна л даа. Энэ хууль чинь яаж бүтсэн юм бэ, санал зөрөлдөөнтэй асуудлууд байна уу гэдгийг асуугаад байна. Тэгэхээр маш том ажлын хэсэг байгуулагдсан Хил хамгаалах ерөнхий газар, Зэвсэгт хүчний Жанжин штаб, Батлан хамгаалах яам, Онцгой байдал энэ байгууллагууд нэлээн ажилласан. Олон удаа хуралдсан би мэдэж байгаа. Тэгэхдээ асуудлууд орж ирсэн гээд цэгцээрээ ёсчлоод явах гэж байна уу гэхээр тийм биш. Асуудал байгаа. Ж.Энхбаяр гишүүнээр ахлуулсан ажлын хэсэг бол байгаа. Тэр асуудлыг яг ажлын  хэсэг дээрээ эцэслэн санал хураалтаар шйидье. Тэгэхээр Даваа дараа  нь хариулна биз дээ. Ер нь энэ асуудлууд дээр манай Байнгын хорооны гишүүд нухацтай оролцоорой. Санал бодлоо хэлэлцээд явна биз дээ. Уг асуудал өнөөдөр зөвхөн хэлэлцэх эсэх дээр яригдаж байгаа болохоор санал хураалт явуулъя. Үг хэлэх гишүүд байвал нэрсээ өгье. Энхбаяр гишүүн, өөр үг хэлэх гишүүн алга байна. Энхбаяр гишүүнээр тасалъя. Энхбаяр гишүүний микрофоныг өгье.

Ж.Энхбаяр: -Баярлалаа. Энэ багц хуулийн төслүүд нь үндсэндээ хоёр Их Хурал дамжиж бараг 8, 9 жил хэлэлцэж байж одоо ингээд хэлэлцэхээр Байнгын хороонд орж ирж байгаа юм. Энэ учир нь юутай холбоотой вэ гэхээр ялангуяа Зэвсэгт хүчний цэргийн байгууллын бүрэлдэхүүнтэй холбоотойгоор улс төрийн намуудын байр суурь өөр өөр байсан юм. Тэгээд энэ удаагийн Их Хурал улс төрийн асуудлыг шийдвэрлэж бид чадлаа. Үндсэндээ цэргийн байгууллага гэж юу вэ, цэргийн байгууллагын бүрэлдэхүүнд ямар тусгайлсан чиг үүргийн байгууллагууд орох вэ? Түүний албан хаагчдын эрх зүйн харилцааг нэгмөсөн шийдвэрлэж чадсан. Үүнийг онцолж хэлэх  нь зүйтэй. Энэ бол энэ удаагийн парламентын том үүрэг. Том хийсэн ажил болж үлдэнэ. Үнэхээр Батлан хамгаалах бодлогын үндэс, баримт бичиг бол нэлээн удаж батлагдсан. Нөгөө талаас Монгол Улсын зэвсэгт хүчнийг хөгжүүлэх урт хугацааны, дунд хугацааны бодлого 10 жил ийм бодлого хэрэгжээд 2015 оноор дуусаж байгаа юм. Тэгэхээр цаашдаа яаралтайгаар зэвсэгт хүчнийг дахин 2025 он  хүртэл хөгжүүлэх дараагийн бодлого батлагдах гээд бэлтгэгдэж байгаа. Үүнтэй холбоотойгоор салбарын эрх зүйн шинэчлэлийг Их Хурал хаврын чуулганд багтаж хийж өгөх шаардлага байгаа юм. Энэ нь өөрөө нийгмийн шаардлага өндөртэй цаг үеийн чухал ач холбогдолтой төслүүд байгаа юм. 

Тэгээд энд бас зарим нэг зүйлүүд бий. Найруулгын чанартай, зарим  нэг нэр томьёоны хувьд, зарим заалтыг нэмэх хасах, тодруулах нэлээн саналууд байна лээ. Үүнийгээ ажлын хэсэг дээрээ шийдээд явах нь зүйтэй байх гэж бодож байна. Ер нь бид Улсын Их Хурлаараа хурдан шийдвэрлэж өгөх нийгмийн захиалга хүлээгдээд байна гэдгийг гишүүд маань ойлгоод дэмжээд ажиллавал сайн байна. 


М.Сономпил: -Баярлалаа  Энхбаяр гишүүн санал хэлж дууслаа. Санал хураалт явуулъя. 

Батлан  хамгаалах тухай болон холбогдох бусад хуулиудын төслийг хэлэлцэх нь зүйтэй гэсэн томьёоллоор санал хураалтыг явуулъя. Санал хураалт явагдаж байна. Тус тусад нь санал хураалт явагдана. 

Санал хураалт явагдаж дууслаа 12 гишүүн оролцсон 9 гишүүн дэмжсэн байна 75 хувиар уг асуудал дэмжигдэж байна. 

Дараагийн асуудал Өнөрбаяр зөвлөх танилцуулгаа хийчихсэн. 

Дөрөв. Зэвсэгт хүчний тухай /шинэчилсэн найруулга/ болон холбогдох бусад хуулийн төслүүд /Монгол Улсын Ерөнхийлөгч 2016.02.12-ны өдөр өргөн мэдүүлсэн, хэлэлцэх эсэх/

Ажлын хэсэгт түрүүчийн танилцуулсан бүрэлдэхүүн хэвээрээ байгаа. Энэ дээр тусад нь асууя гишүүдээс асуух асуулт байна уу? Зэвсэгт хүчний тухай болон холбогдох бусад хуулийн төслийг хэлэлцэж байгаа. Танилцуулга хийгдчихсэн гэж үзэж байгаа. Тэгэхээр уг хуулиуд болгон дээр заавал тус тусад нь асуух асуулттай гишүүн алга байна. Санал хэлэх гишүүн бай на уу? Алга байна. Санал хураалт явуулъя. 

Зэвсэгт хүчний тухай /шинэчилсэн найруулга/ болон холбогдох бусад хуулиудын төслийг хэлэлцэх нь зүйтэй гэсэн томьёоллоор санал хураалт явуулъя. Санал хураалт явагдаж байна.

Санал хураалтад 13 гишүүн оролцож, 11 гишүүн дэмжсэн 84.6  хувийн саналаар уг хуулийн төслийг хэлэлцэх нь зүйтэй гэсэн томьёоллоор дэмжигдэж байна. 

Эдгээр хэлэлцэж байгаа хуулиудын төсөл дээр илтгэгчээр Ж.Энхбаяр гишүүн нэгдсэн чуулганд танилцуулга хийнэ. Дөрвөн хууль байгаа дөрвүүлэн дээр нь танилцуулга хийнэ шүү. Илтгэгчээр Ж.Энхбаяр гишүүн. 

Дараагийн хууль дээр санал хураалт явуулъя. 

Тав. Цэргийн албаны тухай болон холбогдох бусад хуулийн төслүүд /Монгол Улсын Ерөнхийлөгч 2016.02.12-ны өдөр өргөн мэдүүлсэн, хэлэлцэх эсэх/

Цэргийн албаны тухай болон холбогдох бусад хуулийн төслүүдийг  хэлэлцэх нь зүйтэй гэсэн томьёоллоор санал хураалт явуулъя. Санал хураалт явагдаж байна. 

Санал хураалтад 13 гишүүн оролцсон, 10 гишүүн дэмжсэн, 75.9 хувиар дэмжигдэж байна. Илтгэгч Ж.Энхбаяр гишүүн. 

Зургаа. Цэргийн албан хаагчийн эрх зүйн байдлын тухай болон холбогдох бусад хуулийн төслүүд /Монгол Улсын Ерөнхийлөгч 2016.02.12-ны өдөр өргөн мэдүүлсэн, хэлэлцэх эсэх/

Цэргийн албан хаагчийн эрх зүйн байдлын тухай болон холбогдох бусад хуулийн төслүүдийг  хэлэлцэх нь зүйтэй гэсэн томьёоллоор санал хураалт явуулъя. Санал хураалт. 

Санал хураалтад 13 гишүүн оролцож, 11 гишүүн дэмжиж, 84.6 хувиар саналаар уг хуулийн төсөл хэлэлцэх эсэх нь дэмжигдлээ. Нэгдсэн чуулганд Ж.Энхбаяр гишүүн танилцуулга хийнэ. 

Долдугаар асуудал Төрийн болон албаны нууцын тухай холбогдох бусад хуулиудын төслүүд Монгол Улсын Ерөнхийлөгч 2016.02.12-ны өдөр өргөн мэдүүлсэн, хэлэлцэх эсэх дээр. Өнөрбаяр зөвлөх танилцуулга хийнэ. Хоёр номерын микрофоныг өгье. Би ажлын хэсгийг танилцуулъя Хурц Тагнуулын ерөнхий газрын дарга, Доньжчимбуу Тагнуулын ерөнхий газрын Тамгын газрын дарга, Хүрэлбаатар Тагнуулын ерөнхий газрын Хуулийн хэлтсийн дарга, Сэргэлэн Тагнуулын ерөнхий газрын Төрийн нууцын хэлтсийн дарга, Дөлгөөн Тагнуулын ерөнхий газрын Эрх зүйн ажилтан эдгээр хүмүүс оролцож байна. Танилцуулга явуулъя. Хоёр номерын микрофоныг өгөөрэй. 

Ч.Өнөрбаяр: -Байнгын хорооны дарга, эрхэм гишүүд ээ,

1995 онд Төрийн нууцын тухай хууль, Төрийн нууцын жагсаалт батлах тухай хуулиуд батлагдсан бөгөөд Төрийн нууцын тухай хууль нийт 5 удаа нэмэлт өөрчлөлт орсон бол Төрийн нууцын жагсаалт батлах тухай хуулийг 2004 онд шинэчлэн найруулсан байна. Монгол Улсын Их Хурлын 2010 оны 48 дугаар тогтоолоор Монгол Улсын Үндэсний аюулгүй байдлын үзэл баримтлалыг шинэчлэн батлагдаж өнгөрсөн хугацаанд манай улсын нийгэм эдийн засаг, хууль зүйн салбарт гарсан өөрчлөлт шинэчлэлт мэдээллийн технологийн хөгжил, гадаад орнуудын төрийн нууцыг хамгаалах тухай хууль тогтоомжийн нийтлэг хандлага зэрэг нь Монгол Улсын төрийн нууцыг хамгаалах эрх зүйн орчныг боловсронгуй болгохыг шаардаж байна. Төрийн болон албаны нууцын тухай хуулийн төслөөр нууцын ойлголт, нууцад хамаарах мэдээлэл, түүнийг тогтоох субъект, нууцлахыг хориглох мэдээлэл, нууцлалтай танилцах, хамгаалах арга хэлбэрийг тодорхой болгож, төрийн нууцын хамгаалалт сайжирч, албан тушаалтан иргэний үүрэг хариуцлагыг нэмэгдүүлж, мэдээллээ хууль ёсоор нууцлах, иргэний мэдээлэл авах эрхийг зөрчихөөс сэргийлэх механизмыг бүрдүүлж өгөх юм. Энэ бүх хэрэгцээ шаардлагыг үндэслэн Монгол Улсын Ерөнхийлөгчөөс Төрийн болон албаны нууцын тухай хуулийн шинэчилсэн найруулгын төслийг өргөн мэдүүлсэн болно. Та бүхэн зохих журмын дагуу хэлэлцэн шийдвэрлэж өгөхийг хүсье. Анхаарал тавьсан явдалд баярлалаа. 

М.Сономпил: -Баярлалаа. Уг хуулийн төслийг төсөл санаачлагч нь хаалттай явуулж өгөөч гэсэн санал гаргасан. Үүнийг дагуу санал хураалт явуулъя. Хаалттай хэлэлцэх нь зүйтэй гэсэн томьёоллоор санал хураалт явуулъя. Гишүүд санал хураалт явагдаж байна шүү. 

13 гишүүн оролцож, 11 гишүүн нь хаалттай явуулахыг дэмжсэн учраас 84.6 хувийн саналаар хаалттай явуулъя. Хаалттай горимд шилжүүлье бэлтгэл ажил 5 минутын дотор.

Долоо. Дипломат албаны тухай /шинэчилсэн найруулга/ болон холбогдох бусад хуулийн төслүүд /Засгийн газар 2016.02.12-ны өдөр өргөн мэдүүлсэн, хэлэлцэх эсэх/

Ажлын хэсгийг танилцуулъя. Гадаад хэргийн сайд Пүрэвсүрэн, Гадаад хэргийн яамны Төрийн захиргааны удирдлагын газрын захирал Тэгшжаргал, Гадаад хэргийн яамны Хүний эрхийн хэлтсийн дарга Анхбаяр, Гадаад хэргийн яамны Санхүү, эдийн засгийн хэлтсийн дарга Барбаатар, Гадаад хэргийн яамны Төрийн захиргааны удирдлагын газрын мэргэжилтэн Энхмаа. Танилцуулгыг 2 номерын микрофон дээр Пүрэвсүрэн сайд танилцуулга хийнэ. 

Л.Пүрэвсүрэн: -Эрхэм Байнгын хорооны дарга, эрхэм гишүүд ээ,

Улсын Их Хурлын Аюулгүй байдал, гадаад бодлогын байнгын хороо 2014 оны 6 дугаар сарын 27-ны өдрийн 6 дугаар тогтоолоороо Дипломат албаны тухай хуулийн шинэчилсэн найруулгын төслийг боловсруулж өргөн мэдүүлэхийг Засгийн газарт үүрэг болгосон. Энэ дагуу хуулийн төслийг боловсруулж Засгийн газрын 2016 оны 01 дүгээр сарын 18-ны өдрийн хуралдаанаараа хэлэлцэн 02 дугаар сарын 12-ны өдөр Улсын Их Хуралд өргөн мэдүүлээд байна. 

Одоогийн хүчин төгөлдөр хуультай харьцуулахад дараах сайжруулсан шинэлэг зохицуулалтыг хуулийн төсөлд тусгасан болно. Гадаад хэргийн яам хилийн чанад дахь дипломат болон консулын газрын чиг үүргүүдийг үндэсний аюулгүй байдлын болон гадаад бодлогын үзэл баримтлалтай уялдуулан өргөтгөсөн болно. 

Дипломат төлөөлөгчийн газар  нээх, хаах зохицуулалтыг тодорхой болгож, Элчин сайдын яамыг Улсын Их Хурал, Байнгын төлөөлөгчийн газар, Ерөнхий консулын газар болон консулын газрыг Засгийн газар нээх, хаах эрхтэй болгон удирдлагын томилгоотой уялдуулан зохицуулсан болно. Олон улсын жишгийн дагуу Гадаад хэргийн яамны бүтцэд орчуулгын албатай байх, мөн сүүлийн үед ажиглагдаж буй төрийн болон орон нутгийн захиргааны байгууллагууд төлөөлөгчийн газар төлөөллөө ажиллуулахыг хязгаарлан хориглосон зохицуулалтыг бий болгосон болно. 

Түүнчлэн дипломат алба мэргэшсэн байх, энэ дархлааг нь хамгаалах хүрээнд дипломат албан тушаал эрхлэх, шатлан дэвшихэд тавих болзол шалгуурыг өсгөсөн зохицуулалт нэмж тусгаад байна. Хилийн чанадад ажиллаж буй албан хаагчдын ажиллах нөхцөл баталгааг сайжруулах үүднээс цалинг нь Засгийн газар тогтсон  хугацаанд шинэчлэн тогтоож байх, мөн хүүхдийн цэцэрлэгийн төлбөрийг түр хариуцах, дипломатч ажилтнуудын гэр бүлийн гишүүдийн хөдөлмөр эрхлэлтийг дэмжих дэлгэрэнгүй зохицуулалтыг шинээр хуулийн төсөлд тусгасан болно.

Хуулийн төсөлд хуулийг 2017 оны 01 дүгээр сарын 01-ний өдрөөс дагаж мөрдөхөөр заалт тусгасан тул 2016 оны төсөвт аливаа нэмэлт зардал үүсэхгүй хэмээн үзэж байна. Иймд хуулийн төслийг хэлэлцэх эсэх асуудлыг хэлэлцэн зохих шийдвэр гаргаж өгөхийг хүсье. Анхаарал тавьсанд баярлалаа.

М.Сономпил: -Уг хэлэлцэж байгаа асуудалтай холбогдуулан асуух асуулттай гишүүд байвал нэрсээ өгнө үү? Оюун, Батчимэг гишүүнээр тасаллаа. Оюун гишүүн асуултаа асууя. 

С.Оюун: -Хуулийг хэлэлцэхийг дэмжиж байгаа. Нэг асуулт байна. Ер нь хуультай шууд холбоотой биш ч гэсэн манай дипломат албан хаагчдын сайн ажиллахын тулд цалин тэтгэвэр нь боломжийн байх ёстой шүү дээ. Тэгэхээр миний ойлгосноор 2008 оноос хойш Элчин сайдын яаманд ажиллаж байгаа манай гадаад яамны ажилтнуудын цалин олигтой нэмэгдээгүй юм уу даа. Сүүлийн хоёр жил санхүүгийн байдал хэцүү байгааг ойлгож байна. Тэгэхдээ 2008 он гэдэг чинь 8 жилийн дараа, би сая бас Тайландад хуралд яваад ирлээ. Тэгэхдээ өөр хэд хэдэн орноор яваад сонсож байхад бол цалин нэмэгдээгүй ер нь хэцүү байгаа юм биш үү? Тэр дээр бодож байгаа юм байна уу? Санхүүгийн байдал хэцүү ч гэсэн эсвэл шинээр Элчин сайд нарын яамыг нэмэхгүйгээр оронд нь чанаржуулаад цалинг нь  нэмэх ёстой юм болов уу? Үүн дээр онцгой анхаармаар санагдсан шүү. 


М.Сономпил: -2 номерын микрофон дээр Пүрэвсүрэн сайд хариулъя. 

Л.Пүрэвсүрэн: -Оюун  гишүүний асуултад хариулъя. Үнэхээр 2008 оноос хойш Элчин сайдын яамны ажилтнуудын цалинг шинэчлэн тогтоогоогүй байгаа нь үнэн. Цалин одоо асар хүндрэлтэй байгаа. Тэгэхээр цалинг ялангуяа сүүлийн хоёр жил санхүүгийн хүндрэлтэй байгаа учраас нэмж чадахгүй байгаа учраас энэ хуульд Засгийн газар цалинг нь хоёр жил тутамд тухайн инфляци, тухайн орны амьжиргааны өртөгтэй зохицуулан дахин харж үздэг, хянадаг байх ийм хуулийн заалтыг үүн дээр оруулж өгсөн байгаа юм. Дээрээс нь одоогийн байдлаар хүүхдийн цэцэрлэгийн төлбөр, сургуулийн хүүхдийн төлбөр гээд маш олон юм зохицуулалтгүй байгаа юм л даа. Цалингаас нь давсан ийм сургууль, цэцэрлэгийн хүүхдийн төлбөр нэхэгдээд эхэлдэг. Түүнийг нь төр даах гэхээр зохицуулалт байхгүй. Тэр мэтийн юмнуудыг нь нийгмийн талаас нь үүн дээр зохицуулалт хийж өгсөн. Үнэнийг  хэлэхэд үнэхээр Гадаад хэргийн яаманд шилдэг тэргүүний залуучуудыг авч ажиллуулахад хүндрэлтэй болж ирж байгаа. Яагаад вэ гэхээр цалингаа голоод амьжиргааныхаа юмыг голоод төрийн албанаас зарим байдлаар гарах, ер нь сайн хүмүүсийг шилж ажиллуулах нөхцөл хумигдаж байгаа. Энэ үүднээс энэ хуулийн зохицуулалтыг хийж сайжруулах, үүнийг бэхжүүлэх ийм арга хэмжээ авсан  байгаа. 


М.Сономпил: -Батчимэг гишүүн асуултаа асууя микрофон өгье.

М.Батчимэг: -Дипломат албаны хуулийг хэлэлцэхийг дэмжиж байгаа. Асуух асуулт бол одоо явж байгаа өргөн баригдсан Төрийн байгуулалтын байнгын хороонд хэлэлцүүлэгт ороод явж байгаа Төрийн албаны тухай хуультай яаж уялдуулсан бэ гэдэг асуулт байгаа юм. Юуг гол нь асуугаад байна вэ гэхээр дипломат албаны улс төрөөс ангид бие даасан, хамгийн гол нь мерит зарчим гэж ярьдаг доороосоо шатлан дэвшдэг, тогтвортой суурьшилтай ажилладаг чадвар туршлагыг нь үнэлдэг энэ зарчмаар дипломат албыг бэхжүүлэх ёстой гэж бодож байгаа. Төрийн албаны хуулийн одоо явж байгаа концепцитой нийцүүлээд. Тэгээд хуулийг харахад бол тодорхой албан тушаалын зэргүүдийг заасан байна. Тэгээд хамгийн гол  харагдахгүй байгаа зүйл бол тухайлбал хэлтсийн дарга болох хүн дипломат албанд хэдэн жил ажиллаж байж хэлтсийн даргын болзол хангах юм бэ? Газрын дарга болох хүн дипломат албанд хэдэн жил ажилласан хүн газрын даргаар байх юм бэ? Шатлан дэвших зарчим энд үйлчлэх юм уу, үгүй юм уу гэдэг Төрийн албаны хуулийн концепцитой нийцсэн зүйл шууд харагдахгүй байх шиг байгаа юм. Үүн дээр ийм тодорхой зүйл зааж өгөхгүй юу гэдэг ийм асуулт. 

М.Сономпил: -2 номерын микрофоныг өгье Пүрэвсүрэн сайд.

Л.Пүрэвсүрэн: -Батчимэг гишүүний асуултад хариулъя. Энэ Төрийн албаны хуулийн концепцид үзэл баримтлалд аль болох нийцүүлэхийг бид нар хичээсэн. Жишээ нь, Гадаад яаманд газрын даргаар ажиллахын тулд доор хаяж 12 жил ажилласан байхаар дипломат албанд ийм зохицуулалт байж байгаа. Дээрээс нь төрийн нарийн бичгийн даргыг хамгийн дээд дипломатын төрийн албан хаагч гэдгээр нь мөн шалгуур тавьж өгсөн. Төрийн албаны хуульд өөрөөр заагаагүй бол гэж байгаад бид нар ийм шалгуур тавьж өгөөд Төрийн албаны хуульд үүнтэй уялдуулж нэг өөрчлөлтийг хийе гэсэн ийм юмыг санал болгож байгаа юм. Тэгэхээр үүн дээр мэрит зарчмаар буюу яг мэргэжлээрээ өсөн дэвждэг оныг нь заагаад дипломат цолоо аваад доор хаяж 12 жил ажиллаж байж газар  хэлтсийн дарга болдог ийм заалтыг хийж өгсөн байгаа 27.3 дугаар заалт.


М.Сономпил: -Гишүүд асуулт асууж хариулт авлаа. Санал хэлэх гишүүд байвал нэрсээ өгнө үү? Санал хэлье. Санал хэлэх Баярсайхан гишүүнээр тасалъя. Баярсайхан гишүүн саналаа хэлье.

Ц.Баярсайхан: -Би  хуулийн ерөнхийг дэмжиж байна. Үүн дээр Элчин сайдын яамыг Их Хурал, консулын газрыг Засгийн газар гээд явж байгаа шүү дээ. Тэгэхээр консулынхаа албаны дүрмийг заавал Их Хурлаар батлуулах хэрэг байгаа юм уу? Жишээ нь, 9.6 дээр байгаа юм эсвэл техникийн алдаа байгаа. Магадгүй гадаад харилцаа эрхэлсэн сайд баталж болно эсвэл Засгийн газар дээрээ баталвал дээр байх. Үүнийгээ анхдугаар хэлэлцүүлэг дээрээ яриад шийдчих байх. Бусад зүйл дээр санал алга. 


М.Сономпил: -Гишүүд санал хэлж дууслаа. Санал хураалт явуулъя. Дипломат албаны тухай /шинэчилсэн найруулга/ болон холбогдох бусад хуулийн төслүүдийг  хэлэлцэх нь зүйтэй гэсэн томьёоллоор санал хураалт явуулъя. Санал хураалт явагдаж байна.

Гишүүд саналаа өгөөрэй. Санал хураалт явагдлаа.

13 гишүүн оролцож, 12 гишүүн дэмжлээ. 92.3 хувийн саналаар дэмжигдэж байна. Илтгэгч гишүүн Улсын Их Хурлын нэгдсэн чуулганд Бат-Эрдэнэ гишүүн танилцуулга хийнэ. Өнөөдрийн хуралдаан үүгээр өндөрлөж байна. Ирсэн гишүүдэд маш их баярлалаа. Маш олон асуудлыг амжилттай хэлэлцлээ. Баярлалаа та бүхэндээ. 

Дууны бичлэгээс буулгасан:

